
2011-mi kvartaalit aappaanni illoqarfinni suliffissaa-
leqineq 

2011-mi kvartaalit aappaani illoqarfinni suliffissaaleqisut amerlisut 

2011-mi kvartaalit aappaanni illoqarfinni inuit suliffissaaleqisut qaammammut ag-
guaqatigiissillugit 2.654-iupput, tamanna sulisinnaasutut naatsorsuutigisanut sanil-
liullugu 8,3 pct.-ulluni. Ukiup siuliani piffimmi pisumi inuit 2.261-iullutik, sulisin-
naasutut naatsorsuutigisanut sanilliullugu 7,2 pct.-ulluni.  
  
 

2009-miit – 2011-mut inuit kvartaalit aappaanni suliffissaaleqinermik eqqugaasut 
qaammammut ataatsimut agguaqatigiissillugit  

Malugiuk.: Titartakkami inuit 18-t 64-lu akornanni utoqqaassusillit illoqarfinni najugaqartut kisimik naatsorsuutiniipput  
 

Suliffeqannginnerup uuttornera suliffissaaleqinermik eqqugaaneq ima nassuiaasigaa-
voq, inuit qassit qaammatip ingerlanerani suliffissarsiorlutik suliffissarsiuussisarfin-
nut saaffiginnissimasut. Kalaallit Nunaanni Naatsorsueqqissaartarfiup naatsorsuusiai 
aallaveqarput suliffissarsiuussisarfiit kommunini allaffissornikkut suliffeqanngitsunik 
nalunaarsuinerat periaaseq Winformatik atorlugu. 
 

Kalaallit Nunaanni Naatsorsueqqissaartarfik siunissami qaammatikkaartumik suliffis-
saaleqinermi kisitsisaagallartunik tamanut saqqummiussaqartalissaaq. Kvartaalip 
aappaani suliffissaaleqinermi kisitsisit taamatullu juulimi aggutsimilu suliffissaaleqi-
sut kisitsisaat Kalaallit Nunaanni Naatsorsueqqissaartarfiup kisitsisaasivianiittut nit-
tartakakkut www.stat.gl takuneqarsinnaanngussapput. Inuit 2.426-t juunimi illoqar-
finni suliffissaaleqinermik eqqugaapput, aggutsimili suliffissaaleqisut 2.520-nut 
amerleriarlutik.  

Saqqummersitaq ”Ledigheden i byerne i 2. kvartal 2011” pdf-filitut Kalaallit Nu-
naanni Naatsorsueqqissaartarfiup nittartagaatigut www.stat.gl pissarsiarineqarsin-
naavoq. 
 
Paasissutsissanik annertunerusunik atorfissaqartitsisoqassaguni uunga saaffiginnit-
toqarsinnaavoq:  
 
Naatsorsueqqissaartarfiup pisortaa Anders Blaabjerg oqaraasuaatikkut  36 23 72  
imaluunniit e-mail abla@stat.gl atorlugu.  

